
Х У Л О С А И   А У Д И Т О Р Ӣ 

оид ба натиҷаи аудити мутобиқат ва молиявии Хадамоти назорати 

давлатии бехатарии корҳо дар саноат ва соҳаи кӯҳкории назди Ҳукумати 

Ҷумҳурии Тоҷикистон дар давраи аз 01.06 соли 2023 то 01.07 соли 2025. 
 

1. Хулосаи Палатаи ҳисоби Ҷумҳурии Тоҷикистон мутобиқи 

муқаррароти моддаи 7 Қонуни Ҷумҳурии Тоҷикистон “Дар бораи Палатаи 

ҳисоби Ҷумҳурии Тоҷикистон” ва моддаи 65 Қонуни Ҷумҳурии Тоҷикистон 

“Дар бораи молияи давлатии Ҷумҳурии Тоҷикистон” аз рӯйи натиҷаи 

чорабинии аудиторӣ дар Хадамоти назорати давлатии бехатарии корҳо дар 

саноат ва соҳаи кӯҳкории назди Ҳукумати Ҷумҳурии Тоҷикистон дар давраи 

аз 01.06 соли 2023 то 01.07 соли 2025, вобаста ба риояи санадҳои меъёрию 

ҳуқуқии соҳавӣ, дурустии банақшагирию истифодабарии маблағҳои буҷетӣ, 

нигоҳдории моликияти давлатӣ ва таҳияи ҳисоботи ҷамъбастӣ омода 

гардида, дар ҷаласаи ҳайати мушовараи Палатаи ҳисоб баррасӣ ва тасдиқ 

карда шудааст. 

2. Хадамоти назорати давлатии бехатарии корҳо дар саноат ва соҳаи 

кӯҳкории назди Ҳукумати Ҷумҳурии Тоҷикистон (минбаъд - Хадамот) 

мақоми махсуси ваколатдори мақомоти марказии ҳокимияти иҷроия 

мебошад, ки оид ба танзими санадҳои меъёрии ҳуқуқии бехатарии саноатӣ ва 

назорати риояи қонунгузорӣ дар соҳаи истифодаи оқилона ва ҳифзи қаъри 

замин, соҳаи кӯҳию техникӣ, назорати омӯзиши геологии қаъри замин, 

муомилоти маводи таркандаи таъиноти гражданӣ, бехатарии корҳо дар 

саноати кимиё ва металлургӣ, бехатарии иншооти борбардор, зарфҳои зери 

фишор коркунанда ва техникаи аттраксионӣ фаъолият менамояд. 

2.1. Дар соли 2024 ва нимсолаи аввали соли 2025 мутаносибан 3588 

корхона, 3786 корхона ва дар ҳамин давра 15782 объект ва 16684 объект ба 

қайд гирифта шудааст, ки 960 корхонаи онҳо дар феҳристи давлатии 

иншоотҳои истеҳсолии хатарнок дохил карда шудааст. 

2.2. Дар ин давра дар корхона ва объектҳои бақайдгирифташуда 

мутаносибан 236 ва 34 назорати техникии нақшавӣ, 3 ва 6 назорати техникии 

ғайринақшавӣ гузаронда шуда, аз ҷониби мутахассисони Хадамот 3500 ва 94 

бандҳои вайронкуниҳои санадҳои меъёрии ҳуқуқӣ ошкор гардида, барои 

бартараф кардани камбудиҳо дар корхонаҳои зериназоратӣ 270 ва 11 санад 

тартиб дода шудааст.  

2.3. Аз натиҷаи назоратҳои техникии гузарондашуда мутаносибан 340 

нафар ва 103 нафар шахсони ҳуқуқӣ ва воқеӣ ба ҷавобгарии маъмурӣ кашида 

шуда, аз ҳисоби ҷаримабандии онҳо ба буҷет 1613,5 ҳазор сомонӣ ва 542,9 

ҳазор сомонӣ ворид карда шудааст.  

2.4. Тибқи тартиби муқарраргардида дар ин давра ба корхонаву 

ташкилот ва объектҳои бақайдгирифташуда 193 адад ва 71 адад иҷозатномаи 

намудҳои фаъолият, 104 адад ва 52 адад шаҳодатнома барои хариди маводи 

тарканда, 185 адад ва 89 адад иҷозатнома барои иҷрои корҳои таркишӣ дода 

шудааст.  

2.5. Муайян гардид, ки дар корхонаву объектҳои зери назорати Хадамот 

қарордошта солҳои 2023, 2024 ва нимсолаи аввали соли 2025 мутаносибан 52 

ҳолат, 48 ҳолат ва 24 ҳолати нохуш ба қайд гирифта шудааст, ки аз он 

ҳалокшудагон 30 нафар, 36 нафар ва 18 нафар ва ҷароҳатҳои гуногуни 

ҷисмонӣ бардошта 34 нафар, 26 нафар ва 20 нафарро ташкил менамояд.  

3. Ҷиҳати иҷрои супориши Асосгузори сулҳу ваҳдати миллӣ, Пешвои 

миллат, Президенти Ҷумҳурии Тоҷикистон, муҳтарам Эмомалӣ Раҳмон, ки 

зимни сафари корӣ ба НБО «Роѓун» 14.10 соли 2020 баён доштаанд, аз 

ҷониби кормандони Хадамот аз 01.12 соли 2020 дар неругоҳи мазкур 

назорати техникӣ бо реҷаи шабонарўзӣ ба роҳ монда шуда, дар ин иншооти 

муҳими аср назорати техникиро пурзур намуда, бо пудратчиёни сохтмони 

объект ҳамкориро ба роҳ монда, аз натиҷаи он ба Ҳукумати Ҷумҳурии 

Тоҷикистон мунтазам маълумотҳо пешниҳод карда шудааст. 

4. Дар доираи ваколатҳои худ соли 2024 аз тарафи масъулини Хадамот 7 

адад санади меъёрии ҳуқуқии соҳавӣ таҳия карда шуда, дар феҳристи 

санадҳои меъёрии ҳуқуқӣ Вазорати адлия ба қайд гирифта шудааст. 

Ҳамчунин аз ҷониби нозиротҳои Хадамот 2 санадҳои меъёрии ҳуқуқии соҳаи 

бехатарии саноатӣ таҳия карда шуда, дар баррасӣ қарор доранд. 

5. Новобаста аз иҷрои ваколатҳои худ, Хадамот дар давраи таҳти аудит 

қарордошта як қисм ваколатҳои Низомномавии худро иҷро накардаанд. Аз 

ҷумла: - дар таҳияи барномаҳои давлатии мақсаднок оид ба бехатарии 

саноатӣ, истифодаи оқилона ва ҳифзи қаъри замин, муомилоти маводи 

тарканда иштирок накардаанд; 

- тартиби гузарондани тафтиши техникии сабабҳои сар задани садама, 

ҳодисаҳои нохуш ва воқеаҳои гумшавии маводи таркандаи таъиноти 

гражданӣ дар иншооти истеҳсолии хатарнок ва чораҳои пешгирии онҳо 

муқаррар, таҳлил ва таҳия карда нашудааст; 

- пешниҳодҳоро ҷиҳати аз ҳисоби корхонаҳои истихроҷӣ, кӯҳкорию 

истихроҷӣ баровардани захираҳои тавозунии канданиҳои фоиданоки саноати 

надоранд, ҳангоми истихроҷ талаф шудаанд ё ҳангоми корҳои геологию 

иқтишофӣ тасдиқ нашудаанд, баррасӣ ва мувофиқа карда нашудаанд; 

- меъёрҳои талафёбии канданиҳои фоиданок ё қисматҳои фоидадори дар 

таркиби онҳо бударо барои гудозиши технологии корхонаҳои коркарди ашёи 

минералӣ мувофиқа карда нашудааст; 

- мувофиқи тартиби муқаррарнамудаи Ҳукумати Ҷумҳурии Тоҷикистон 

шустушуи канданиҳои фоиданокро дар ҳудуди қитъаҳои кӯҳкорӣ, дар конҳои 

пошхурдаи самароникиашон кам ва конҳои асосии берун аз ҳудуди қитъаҳои 

кӯҳкории корхонаҳои амалкунанда ба қайд гирифта нашудааст;  

- меъёрҳои технологии лоиҳакашии корхонаҳои ба истихроҷ, коркарди 

ашёи минералӣ, инчунин иншооти зеризаминии ба истихроҷи канданиҳои 

фоиданок вобастанабуда тартиб ва муайян карда нашудааст.  

5.1. Масулини Хадамот вазифадор карда мешаванд, ки фаъолияти худро 

дар доираи ваколатҳои Низомномавии худ ба роҳ монанд.  

6. Нигоҳдории Хадамот дар солҳои 2023, 2024 ва нимсолаи аввали соли 

2025 аз ҳисоби маблағҳои буҷети ҷумҳуриявӣ ва махсус тавассути барномаи 

иттилоотии банақшагирӣ ва иҷрои буҷети давлатӣ  «SGB-net» амалӣ карда 

мешавад. 

6.1. Муайян гардид, ки барои нигоҳдории Хадамот аз ҳисоби буҷети 

ҷумҳуриявӣ дар солҳои 2023, 2024 ва нимсолаи аввали соли 2025 бо 

назардошти тағйиру иловаҳо мутаносибан ба маблағи 1618,8 ҳазор сомонӣ, 

1854,2 ҳазор сомонӣ ва 1121,5 ҳазор сомонӣ ба нақша гирифта шуда, 

хароҷоти хазинавӣ 1575,1 ҳазор сомонӣ ё 97,3 фоиз, 1853,2 ҳазор сомонӣ ё 

99,9 фоиз ва 1030,2 ҳазор сомонӣ ё 92,0 фоизи нақшаи аниқшуда аз худ карда 

шуда, хароҷотҳои воқеӣ бошанд дар ин давра 1526,9 ҳазор сомонӣ, 1843,3 

ҳазор сомонӣ ва 1030,2 ҳазор сомониро ташкил менамояд. 

6.2. Дар таркиби хароҷотҳо ҳиссаи асосиро аз рӯйи моддаҳои 

ҳимояшавандаи музди меҳнати кормандони асосӣ ва техникӣ, 

маблағҷудокуниҳо ба эҳтиёҷоти иҷтимоӣ, пардохти хизматрасонии 

коммуналӣ мутаносибан маблағи 1235,5 ҳазор сомонӣ ё 78,4 фоиз, 1526,2 

ҳазор сомонӣ ё 82,4 фоиз ва 894,7 ҳазор сомонӣ ё 86,8 фоизи хароҷоти 

умумиро ташкил дода, аз рӯйи дигар ГИБ  бошад, маблағи 339,5 ҳазор 

сомонӣ ё 21,6 фоиз, 326,9 ҳазор сомонӣ ё 17,6 фоиз ва 135,5 ҳазор сомонӣ ё 

13,2 фоизро ташкил медиҳад. 

7. Инчунин барои нигоҳдории Хадамот сметаи маблағҳои махсус ба роҳ 

монда шудааст, ки манбаи пайдоиши он аз ҳисоби муоинаи техникии 

механизмҳо дар объектҳои хизматрасон, бақайдгирии ҳуҷҷатҳои техникӣ, 

санҷиши ҳолати кории техникаҳои борбардор, дурустии васлу насб ва 

борбардории лифтҳо, гузаронидани машваратҳо дар самтҳои муайяншуда, 

ташхиси ҳуҷҷатҳои лоиҳавӣ ва дигар намуди хизматрасониҳои пулакӣ дар 

ташкилоту муассисаҳо, ҷамъиятҳо ва ширкатҳо ташаккул меёбанд. 

7.1. Бақияи маблағҳои махсуси Хадамот ба ҳолати 01.01 соли 2023 

маблағи 490,4 ҳазор сомониро ташкил дода, дар давраи солҳои 2023, 2024 ва 

нимсолаи аввали соли 2025 даромади хазинавии маблағҳои махсус 

мутаносибан 1165,3 ҳазор сомонӣ, 2570,6 ҳазор сомонӣ ва 863,0 ҳазор 

сомониро ташкил намуда, хароҷоти хазинавии он 1123,6 ҳазор сомонӣ, 

2066,6 ҳазор сомонӣ ва 665,6 ҳазор сомониро ташкил намудааст, ки дар 

натиҷа бақияи суратҳисоби маблағҳои махсус ба ҳолати 01.07 соли 2025 

маблағи 1233,6 ҳазор сомониро ташкил менамояд. 

7.2. Дар ин давра дар таркиби хароҷотҳо ҳиссаи асосиро аз рӯйи 

моддаҳои ҳимояшавандаи музди меҳнати кормандони асосӣ ва техникӣ, 

маблағҷудокуниҳо ба эҳтиёҷоти иҷтимоӣ ва хизматрасонии коммуналӣ 

мутаносибан маблағи 336,2 ҳазор сомонӣ ё 29,9 фоиз, 432,1 ҳазор сомонӣ ё 

20,9 фоиз ва 133,1 ҳазор сомонӣ ё 20 фоизи хароҷоти умумиро ташкил дода, 

аз рӯйи дигар ГИБ бошад, маблағи 787,4 ҳазор сомонӣ ё 70,1 фоиз, 1634,5 

ҳазор сомонӣ ё 79,1 фоиз ва 532,5 ҳазор сомонӣ ё 80,0 фоизро ташкил 

медиҳад. 

7.3. Ҳамин тариқ дар рафти арзёбии дурустии амалиётҳои бонкии аз 

ҳисоби маблағҳои буҷетӣ ва ғайрибуҷетӣ барои нигоҳдории Хадамот 

гузарондашуда, вайронкунии қоидаҳои молиявӣ муайян нагардид.  

8. Муайян гардид, ки барои пардохти музди меҳнати кормандон ва дигар 

пардохтҳои ҳатмӣ ба буҷет аз ҳисоби маблағҳои буҷетӣ ва махсус дар давраи 

солҳои 2023 – 2025 аз руйи 74 воҳиди корӣ мутаносибан ба маблағи 1273,7 

ҳазор сомонӣ, 1294,7 ҳазор сомонӣ ва 1839,7 ҳазор сомонӣ ба нақша гирифта 

шудааст. Дар давраи таҳти аудит қарордошта ҳисоб ва пардохт намудани 

музди меҳнати кормандони Хадамот дар доираи фонди музди меҳнат дар 

асоси табели рузҳои корӣ ва мувофиқи коэффитсентҳои тарифии Ҷадвали 

тарифии ягонаи хизматчиёни давлатӣ, ба роҳ монда шуда, дар ин самт 

вайронкунии қоидаҳои молиявӣ муайян нагардид.  

9. Дар Хадамот қарзҳои дебиторӣ ба аввали соли 2025 маблағи 4,1 ҳазор 

сомонӣ ва қарздории кредиторӣ бошад, дар давраи мазкур 176,8 ҳазор 

сомониро ташкил дода, аз риоя нагардидани талаботи моддаи 54 - и Қонун 

“Дар бораи молияи давлатии Ҷумҳурии Тоҷикистон” яъне аз таъиноти 

нақшавӣ зиёд уҳдадорӣ қабул ва боиси пайдошавии қарзҳои кредиторӣ 

гаштааст. 

9.1. Бо мақсади риоя гардидани талаботи Қонунҳои Ҷумҳурии 

Тоҷикистон “Дар бораи буҷети давлатии Ҷумҳурии Тоҷикистон” ва “Дар 

бораи молияи давлатии Ҷумҳурии Тоҷикистон” дар охири солҳо қабул 

намудани уҳдадориҳои молиявӣ вобаста ба амал баровардани қарздорию 

ҳақдориҳо хотима дода шуда, ҷиҳати кам кардани қарзҳои дебиторӣ ва 

кредиторӣ чораҳои амалӣ андешанд.  

10. Муайян карда шуд, ки аз ҷониби Хадамот ҳисоботи молиявии солона 

дар муҳлати муқарраршуда ба Вазорати молия пешниҳод карда нашудааст. 

Аз ҷумла, дар ҷамъбасти соли молиявии 2023 бо дермонии 16 рӯзи  тақвимӣ 

ва дар ҷамъбасти соли молиявии 2024 бо дермонии 20 рӯзи тақвимӣ 

пешниҳод карда шудааст.  

10.1. Тавсия дода шуд, ки ҳисоботи молиявӣ ҳамасола дар муҳлати 

муайяншуда саривақт таҳия ва ба Вазорати молия пешниҳод карда шавад. 

11. Инчунин дар рафти аудит аз меъёрҳои муайянгардида барзиёд ҳисоб 

ва пардохт намудани маблағи сафарҳои хизматӣ ба кормандон 17423,75 

сомонӣ, камомади молу маводҳо 520,0 сомонӣ ва аз меъёр барзиёд истифода 

намудани маводҳои сузишворӣ ба маблағи 2250,0 сомонӣ, ҷамъ ба қадри 

20193,75 сомонӣ муайян гардида, пурра ба буҷет пардохт карда шуд.  

11.1. Ҷиҳати ислоҳ ва пешгирӣ намудани камбудиҳои дар хароҷоти 

маблағҳои барои сафарҳои хизматӣ ва нигоҳдории воситаҳои давлатӣ 

муайянгардида, талаботҳои муқарраршуда риоя карда шавад; 

12. Дар рафти арзёбии риояи тартиби ҳисоббаробаркуниҳо бо буҷет, 

дурустии ҳисоб ва пардохт намудани ҳаққи хизматрасонии коммуналӣ, риояи 

тартиби гузарондани озмунҳо оид ба хариди мол ва кору хизматрасониҳо, ба 

даромад гирифтан ва аз эътибор соқит намудани воситаҳои асосӣ ва 

захираҳои моддию молӣ вайронкунии қоидаҳои молиявӣ муайян нагардид.  

13. Ҳамин тариқ, дар рафти гузарондани чорабиниҳои аудиторӣ дар 90 

ҳолат ба маблағи 20,2 ҳазор сомонӣ вайронкуниҳои низоми молиявӣ ва дар 2 

ҳолат вайронкуниҳои хусусияти расмидошта муайян карда шуда, пурра ба 

буҷет пардохт карда шуд.  

14. Ба истиснои таъсири камбудию норасоиҳои муайяншудаи барои 

солҳои 2023 – 2025, ки дар хисоботҳои молиявии солона ва фосилавӣ барои 

ташкилотҳои буҷетӣ ва дигар ҳисоботҳои фаъолият, амалиёт ва маълумотҳои 

молиявӣ вобаста ба тамоми масъалаҳои муҳим, инъикос карда шудаанд, 

мусбӣ арзёбӣ гардида ба меъёру талаботи муқарраршуда мутобиқат доранд.  

 

 

Сараудитор       М.Маҳмадализода 


